
UVOD 

Likvidacija se naravno uzima kao poslednja opcija. Neuspješne ili nedovoljno uspješne kompanije 
imaju paletu manje ili više stresnih rješenja kojim mogu pokušati unaprijediti poslovanje i izbjeći stečaj. 
Jedan je primjer,i reorganizacija kompanije. Osnovna je razlika između ta dva rješenja što 
reorganizacijom vodstvo pokušava smanjivanjem troškova nastaviti poslovanje kompanije i namiriti 
potraživanja povjerioca. 

Temelj za početak postupka likvidacije je nastajanje razloga za prestanak preduzeća, osim u 
slučajevima kada likvidacija nije potrebna. 

Likvidacija mijenja ciljeve preduzeća i zamjenjuje ih ciljevima likvidacijskog postupka. Primarni cilj 
preduzeća u likvidaciji tako više nije obavljanje djelatnosti koje čine predmet njegova poslovanja s 
ciljem sticanja dobiti, već preduzeće sada postoji kako bi svoje poslovanje privelo kraju, naplatilo 
potraživanja, unovčilo imovinu, podijelilo obveze i ostatak mase ako preostane podijelilo članovima 
preduzeća. Svrha likvidacijskog postupka je kako zaštita povjerioca, tako i zaštita članova preduzeća. 

1. POJAM LIKVIDACIJE 

Likvidacija (engl. liquidation, njem. Abwicklung, Liquidation) je pojam višestrukog značenja: u pravu i 
ekonomiji označava prestajanje postojanja nekog subjekta, u računovodstvu obračunavanje računa, a 
u prenesenom značenju obračunavanje s neprijateljem, uništenje nečega (primjerice ratne tehnike), 
izvršenje smrtne presude, smaknuće. U privrednoj likvidacija znači prestajanje djelatnosti nekog 
poduzeća. U sklopu naših do sada vrijedećih pravnih propisa razlikovala su se dva postupka 
likvidacije: redovna i prisilna (stečaj) . 

Postupak redovne likvidacije pokreće se ukoliko nastane neki od sljedećih slučajeva: neispunjenje 
propisanih zahtjeva za obavljanje određene djelatnosti, nestajanje prirodnih uslova za obnavljanje 
određenih djelatnosti (iscrpljenje sirovinskih izvora), poslovanje s gubitkom u dužem razdoblju.  

